
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 6 – Uitgawe 17/2009 – Woensdag 27 Mei 2009 – ngkn@iway.na
Staak asb versending van Feldmuis




Teken my asb in op Feldmuis
	In hierdie uitgawe...


	1NGKN reageer op Nuyoma-tirade 

2Nuwe e-nuus moontlikhede vir NG Kerkfamilie! 

2Fuel 1.1 –  ’n oplossing vir tienerbyeenkomste 

2Fanie sê koebaai en dankie 

2Bybel-Media: jou Bedieningsvennoot 

4Kerkbode ontvang toekenning 

4Kerkbode nou in nuwe formaat 

4Ons bid vir die wêreld 

5Sondag Onder die Kameelboom 

5Giggel 




	
	Beroepe-nuus
· Pine Pienaar (Verre Noord) het die beroep na Okahandja aanvaar.
· Charl van Schalkwyk (Leonard) het die beroep na Welkom-Noord aanvaar. Hulle het reeds uit Leonardville vertrek.
· Jurie Blom (Walvisbaai-Meersig) het ’n beroep ontvang na Bultfontein-Oos.
Fuel 1.1 – oplossing vir 10-er byeenkomste! – bl 2
www.kerkenuus.co.za plaas jóú in verbinding!



NGKN reageer op Nuyoma-tirade TC "NGKN reageer op Nuyoma-tirade" \f C \l "1" 
· Die Moderatuur het die volgende reaksie uitgereik ná beriggewing oor negatiewe uitsprake wat oud-president Nuyoma oor die naweek met betrekking tot kerke kwytgeraak het.
In antwoord op individue se subjektiewe uitsprake en veroordelings van kerke en hulle rol in die samelewing, getuig die NGKN dat enige Kerk haarself deurlopend moet toets aan die Woord van God; of sy op hierdie stadium en enige ander stadium van die geskiedenis beantwoord aan die rol en vereistes wat vir kerk gestel word. Individue kan nie sê wanneer enige kerk ware kerk is, of nie. 

Die minste waaraan die NGKN haarself dus op hierdie stadium kan en moet toets, is of sy op die voetspore van Jesus die land en sy mense tot voordeel is deur te preek, te leer en te genees (Mat.4:23). Om mense voortdurend voor die keuse te bring van wie Jesus vir hulle is, om hulle te help verstaan wat beteken dit om Hom te volg, en om holisties genesing te bring. Hierdie taak is t.o.v. van elkeen en van almal. M.a.w. die kerk het nie ’n keuse wie sy hiermee bedien nie. Hoe meer die kerk hieraan beantwoord, hoe minder hoef dit nodig te wees dat daar negatiewe goed oor die kerk gesê word en hoe minder hoef die kerk haar te steur aan individue.

Die NGKN het waardering vir die rol wat oud-president Nujoma in die land se geskiedenis gespeel het en steeds speel. Ons aanvaar ook dat as daar van hom gepraat word as die “Vader van die Nasie”, dit nie bepaalde geloofsgemeenskappe, bevolkingsgroepe of individue uitsluit nie. Juis die teendeel. Ons aanvaar ook die konteks waaruit hy oor kerkwees in die land praat (nl die invloei van allerlei geloofsgroepe wat aanspraak maak op kerk-wees in die land, asook die rol wat kerke in die voor-onafhanklikheidsfase van die land gespeel het). Inderdaad was die rol wat die NG Kerk op daardie stadium gespeel het, nie noodwendig tóé altyd tot voordeel van al die mense van die land nie. Dit het ons by herhaling bely as ’n vergryp aan ons roeping as kerk. 

Teen hierdie agtergrond vind ons dit ongelukkig dat daar steeds voortgaande negatiewe retoriek voorkom. Dit bevorder ons insiens nie positiewe nasiebou en versoening in die samelewing nie. Ons bedoeling met hierdie verklaring is om ons steun te demonstreer aan die oproepe tot versoening en verdraagsaamheid deur sy Edele President Pohamba.
Na inhoud
Nuwe e-nuus moontlikhede vir NG Kerkfamilie! TC "Nuwe e-nuus moontlikhede vir NG Kerkfamilie!" \f C \l "1" 
Gaan klik gerus by die volgende kerkwerf:  www.kerkenuus.co.za  Daar sal jy die sigblad kry waarvandaan jy kan:

· inteken op enige van die sinodale nuusbriewe;
· plasing van inligting (veral beroepe-bekendmakings, maar ook ander inligting en nuus)kan versoek  in enige van die sinodale nuusbriewe.
Elke nuusbrief-redaksie behou die reg voor om versoeke vir die plasing volgens hul unieke maatstawwe te beoordeel. Dit staan dus elke redakteur vry om direk met die aansoeker te kommunikeer oor sy/haar versoek.
Na inhoud
Fuel 1.1 –  ’n oplossing vir tienerbyeenkomste TC "Fuel 1.1 –  ’n oplossing vir tienerbyeenkomste" \f C \l "1" 
· Gielie Loubser, Jeugkantoor Weskaap
Vir jare weet ons tieners bly die moeilikste mark om materiaal voor te skep.  Die Jeugkantoor het egter een produk wat kan help.  

Lifeway, een van die grootste publiseerders van Christelike materiaal, het ’n wonderlike reeks wat in SA kan werk. 

Die Jeugwerkers Vereniging  moes tussen ’n klomp produkte kies en FUEL het uitgestaan.  Dis ’n produk bestaande uit 12 byeenkomste.  

Elke byeenkoms het 3 verskillende produkte: The spark , wat ’n hoogs professionele video-snit is wat as inleiding gebruik kan word, Fanning the Flame  ’n sessie wat deur tieners self aangebied kan word en Combustion - die Bybelstorie wat deur ’n teoloog aangebied word. 

’n Stel bestaan uit 3 CD’s en 2 DVD’s.  Die aankoop prys is $149.95, maar ons het die regte bekom om dit vir R300 (posgeld uitgesluit) te verkoop in Suid-Afrika.  

Kontak gerus die Jeugkantoor by 00 27 21 957 7199 of jeug@kaapkerk.co.za  om te bestel.
Na inhoud
Fanie sê koebaai en dankie TC "Fanie sê koebaai en dankie" \f C \l "1" 
· Fanie en Isella Schoeman, ex-Keetmanshoop
Alles het so vinnig gebeur met ons oppak en trek. Toe ons ons kom kry toe cross ons die river. 
Na amper 23 jaar in Namibië sê mens mos nie maklik totsiens nie. Tog het die dag vir ons aangebreek om tentpenne te verskuif en is ons met uitsondering van 'n paar kartondose en seer spiere gerieflik tuis in  Augrabies. Dit was ons heerlike voorreg om saam met u almal in 'n baie kosbare land te kon meewerk aan die uitbreiding van God se Koninkryk. Ons wil hiermee baie dankie sê  vir elkeen van u wat op een of ander manier deel was van ons lewe daar by u en wil u verseker dat dit vir ons 'n verrykende ervaring was. Ons

wil u uitnooi om te kom hallo sê as u in die omgewing kom. Ons tel nr is 0027-54-4510078, e-pos is tans onveranderd (faniesel@iway.na).
Na inhoud
Bybel-Media: jou Bedieningsvennoot TC "Bybel-Media: jou Bedieningsvennoot" \f C \l "1" 
· Hans Steyn: Hoof: Bemarking en Fondswerwing; hans@bmedia.co.za 
Lees in die Kerkbode van 15 Mei 2009 ...

· IN gesprek met:  ’n Hart vir jongmense

Met ’n eerste blik lyk Jaco Strydom, met sy bos lang hare, nie soos ’n gemiddelde dominee nie. Maar wanneer ’n mens met hom begin gesels en jy kom onder die indruk van sy besonderse hart vir jongmense in nood, weet jy hy is op die regte plek. En hy maak ’n verskil! Jaco is die uitvoerende direkteur van Echo-Jeugontwikkeling in Pretoria.
· TWEE-gesprek:  Evolusie: leuen of waarheid?
Die viering van Darwin se 200ste verjaardag vanjaar het talle gesprekke oor evolusie in die media ontlok. Kan die evolusie-teorie bewys word, en is dit versoenbaar met Christene se geloof? Mnr Pieter Pelser en dr Jurie van den Heever verduidelik hulle standpunte.  

· Lees ook:

· Zimbabwe: Geloof midde in nood

· Uitgewer verdedig publikasie van König se boek, Die evangelie is op die spel 

· Gesogte SAMA vir NG dominee

· ANC: Waarom (steeds) soveel steun?

· Die “mighty men” en die wyse maagde - Christina Landman

· Hoop in die vigskrisis

· Resensie: Gran Torino is meer as woorde

Junie-uitgawe van LIG nou beskikbaar!

· ’n Huis vol hoop

Teen die voordeur van Heinz en Aletté Winckler se huis in Johannesburg hang die woord Hoop, en wanneer ’n mens die huis binnegaan, wéét jy dat die Lewende Hoop hier teenwoordig is.

· Pleisters vir die alleen-pa se siel  

Die uitdagings wat aan ’n enkelpa gestel word, kan oorweldigend wees. Maar met die hulp van familie, vriende en professionele mense, kán hy ’n bobaas-pa wees!

· My kind se kamma-maatjie

Maatjies speel ’n groot rol in ’n kind se ontwikkeling. Juis daarom wil ouers graag hulle kinders se maatjies, en ook die maatjies se ouers, ontmoet. Wanneer kinders egter denkbeeldige maatjies optower, is dit ’n perd van ’n ander kleur. Hoe beheer jy die invloed wat ’n maatjie op jou kind se lewe het as dié maatjie net aan jou kind “verskyn”?

· Koester jou middelkind

Middelkinders word dikwels as óf moeilik en opstandig, óf teruggetrokke en onseker bestempel. Hulle persoonlikheids- en aanpassingsprobleme word dan ook as die sogenaamde “middelkindsindroom” getipeer. Deskundiges glo egter die mid​delste kind beklee die perfekte posisie in die gesin. Hy is die beste van almal geposisioneer om te leer hoe om met ander mense oor die weg te kom.  

· Ek en my huis ... ons sal die Here dien

Kinders se geestelike onderrig is nie veronderstel om tot ’n enkele uur op ’n Sondag beperk te word nie. En as dít wat die kind by die kerk leer nie ook deur hulle ouers by die huis uitgeleef word nie, word godsdiens gou ’n irrelevante, kunsmatige ritueel.

· Lees ook ...

· Ansie Dippenaar-Schoeman: Beeldpoetser vir spinnekoppe

· Man en vrou: Bou mekaar se selfbeeld

· Opskop: Dit hoef nie met jou kind te gebeur nie

· Vaarwel vet! Claudia groet die maksivrou

· Jou kwale - ’n vloek van die Bose?  

· Vergeet van gister en môre. Leef vir vandag!

Spesiale aanbod

Teken in en ontvang 11 uitgawes vir slegs R175!* Skakel Jeanne Human by 021-864-8252. Elke nuwe intekenaar wat tussen 11 Mei en 14 Junie 2009 op LIG inteken, ontvang Magla - die dogter wat buite die boks gedink het deur Christelle Bekker en Nico Simpson (Waarde: R59,95). In die boek word 40 cool Bybelkarakters, waarvan die meeste minder bekend is, uit hulle wegkruipplek in die Bybel gehaal. Hulle kon net sowel vandag geleef het, want hulle is mense net soos ons - met dieselfde giere, drome, vrese en hang-ups. Magla (uitgegee deur Bybel-Media) bied prikkelende stukke vir gesinsbyeenkomste. Dit word in ’n gemaklike, informele en interaktiewe formaat aangebied. 

Mei-uitgawe van Kruisgewys

Dit is nou die lekkerlees tydskrif vir geestelike leiers. Dié uitgawe fokus op die Seisoen van Luister – die suksesverhale en wat dit daagliks nog vir indiwidue, groepe, gemeentes en vergaderings beteken.

Kruisgewys is die afgelope week aan leraars gestuur. Onthou om by jou kerkkantoor navraag te doen. Dit is gestuur op die posadres van die kerkkantoor. 

Inligting, Navrae en Diensverskaffing: 
· Skakel 00 27 21 873 0822
· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Na inhoud
Kerkbode ontvang toekenning TC "Kerkbode ontvang toekenning" \f C \l "1" 
Kerkbode het op 8 Mei ’n spesiale toe​kenning van die Andrew Murray-prysfonds ont​vang vir die bydrae wat hy oor 160 jaar op die kerk​like toneel in Suid-Afrika gelewer het. Kerkbode vier vanjaar sy 160ste verjaardag en is die oud​ste steeds bestaande Afrikaanse koerant in Suid-Afrika. In die oorkonde wat deur ds Johann Symington, redakteur, in ontvangs geneem is, word onder meer gesê Kerkbode het ywerig deelgeneem aan die pu​blieke debatte van die dag en daar is altyd gepoog om binne die lig wat die kerk gehad het profeties op te tree. Die beheerraae skryf ook: “Kerkbode was by tye kontroversieel en het in sommige gevalle selfs van die kerkleiding verskil. Dit strek tot eer van die NG Kerk dat hy, trou aan sy gereformeerde opvatting dat geen amp ondergeskik is aan ’n ander een nie, Kerkbode nie sien as ’n lakei van die kerkleiding nie, maar as die platform waarop alle ampsdraers, dus ook die lidmate, hulle standpunt mag stel en debatteer.” 

Na inhoud
Kerkbode nou in nuwe formaat TC "Kerkbode nou in nuwe formaat" \f C \l "1" 
Praat ons taal! Met dié versoek van lidmate in gedagte wil Kerkbode met sy splinternuwe baadjie en hupse taal die wiel aan die rol sit vir meer mo​der​ne en mensgerigte kommunikasie in die NG Kerk. Dit volg op ’n we​ten​skaplike ondersoek oor die NG Kerk se kommunikasie met sy lidmate wat pas deur die Taalburo van die Universiteit van Stellenbosch voltooi is. Nie net is die formaat van die koerant verander sodat dit makliker hanteer nie, maar die inhoud weerspieël ook ‘n nuwe vars aanslag met enigiets van nuus tot aktualiteit, in diepte-gesprekke, geestelike nadenke en humor. 
Na inhoud
Ons bid vir die wêreld TC "Ons bid vir die wêreld" \f C \l "1" 
· Thijs van der Merwe – aan die hand van Patrick Johnson en Jason Mandryk se Operation World 
Indië Opppervlakte 3,166,000 vk. km. Nog 121,000 vk. km. van Kashmir is onder die administrasie van Pakistan en Sjina. Bevolking (2000) 1,013,661,777 en groei met 1.66% p.j. Delhi met 11.3 miljoen inwoners is die hoofstad. Politiek: Onafhankilik van Brittanje in 1947 en is die wêreld se grootste funksionerende demokrasie. Hindoe ekstremistiese nasionalistiese bewegings het geweldig toegeneem in invloed en mag en as gevolg hiervan het die Hindoe nasionalistiese BJP party politieke mag bekom, maar hulle kan nie die fassistiese magte wat hulle steungroep is, beheer nie. Die gevolg is politieke onmin en ander groepe vrees dat die intolerante Hindoes die land sal oorneem en dat demokrasie daaronder sal lei. Ekonomie Oorheersend ‘n landbou gebaseerde ekonomie maar daar is ‘n snelle industrialiserings - en  verstedilikingsproses aan die gang. Indië is ‘n kernkragmoondheid en het selfs ‘n ruimte program. Indië is nou ‘n wêreldleier wat rekenaarsagteware betref. Ekonomiese groei het versnel in die afgelope dekade en ‘n half, maar word steeds in die wiele gery deur korrupsie, die snelle bevolkingsgroei, ongeletterdheid, vooroordeel, korrupsie en ‘n oneffektiewe beurokrasie. 600 miljoen leef in erge armoede tewryl 300 miljoen onder die broodlyn leef. Godsdiens: Die konstitusie waarborg godsdiensvryheid en die reg om te aanbid en te getuig aan alle gelowe. Groeiende Hindoe ekstremisme sedert die 1990s het haatkampanjes teen beide Christene en Muslims op dreef gebring. Anti-bekerings wetgewing word deur hulle gevra en sommige state het dit al ingestel. Vervolgingsindeks: 29e in die wêreld! Hindoe/ander 79.83%; Muslim 12.50%; Christene 2.40% (25 miljoen); Sikh 1.92%; Trad etnies 1.40%; Boediste 0.80%; Jain 0.35%

Loof die Here vir: 1 Sy bewaring van die Christelike geloof oor 2000 jaar sedert die Apostel Thomas aangeland het as eerste getuie. In die afgelope 20 jaar het die Christelike teenwoordigheid wat al die groot tradisies insluit, einde ten laaste ‘n sigbare invloed begin uitoefen op die Indiese samelewing. 

2 Die 200 jaar sedert William Carey, groot Baptiste sendingpionier, aangeland het was merkwaardig. Duisende Indiërs en buitelanders is deur die Gees gebruik om baanbrekerswerk te doen in opvoeding en onderwys, mediese dienste en om sosiale onreg teë te werk. Daarnaas is 300 000 kerke geplant in die 2 eeue en was daar herlewings in Panjab en in Suid Indië, in Nagaland in 1976 en Mizoram in die 1980s.

3 Loof die Here vir voortgesette vryheid om die evangelie te verkondig, al is daar al meer beperkinge, vervolging en teëstand. 

Tree in vir: 1 diegene wat gebuk gaan onder vevolging: Op 31 Mei 2008 word berig: 20 Hindoe militantes het ‘n Bybelkollege  in Karnataka binnegedring en twee lektore beskuldig dat hulle mense tot bekering forseer. Vyftien studente is aangerand, lektore is ook beseer in die aanvalle. Aanvallers het Bybels uitmekaar geskeur, vensters en meubles gebreek. Bid dat gelowiges nie geïntimdeer sal word deur sulke aanvalle nie. Die toestande duur voort in baie areas.

2 Daar is tientalle mensegroepe waar daar steeds geen Christelike getuienis gevestig is nie, bid vir sendelinge van binne en buite Indië sodat die doelwit om ten minste een geloofsgemeenskap in elke stam volk en taal te vestig teen 2020 bereik kan word. 

3 Die leiers van die volk en die onderskeie state; dat hulle a) Die konstitusie in ere sal hou en sal toepas deur godsdiensvryheid te waarborg en minderhede te beskerm; b) dat hulle toenemende druk om die land te Hindoe-iseer sal weerstaan; en gelyke beregtiging sal gee aan alle groepe; c) dat hulle die sosiale euwels sal takel; eerstens die verbreide korrupsie van amptenare; maar ook die groot nood wat deur armoede veroorsaak word sal beveg; dat hulle teen kinderarbeid en prostitusie sal optree; dat hulle die moord op dogtertjies sal aanspreek, asook Vigs en die ernstige vergryope aan die ekologie sal teëwerk deur gefokusde programme en strategieë. 
Na inhoud
Sondag Onder die Kameelboom TC "Sondag Onder die Kameelboom" \f C \l "1"  
Terwyl ons hierdie naweek Pinksterfees vier, skop ons die tweede termyn van 2009 se Kameelboon-gesprekke af met ’n gesprek oor die Heilige Gees. Beverly Gaventa skryf ’n oordenking oor Hand 2 onder die prikkelende opskrif The unruly Spirit. Dink jy die gemiddelde NG-kerkraad sou tevrede wees as die Gees dit sou waag om by hulle te maak wat Hy in Handelinge 2 gemaak het? Onder die Kameelboom is ’n radio-inisiatief van die NGKN en saai Sondae om 12:00 op Kanaal 7 uit. 
Na inhoud 
Giggel TC "Giggel" \f C \l "1" 

Nee, dis nie op die Noorde-pad afgeneem nie. Dis op Gobabis waar met beeste geboer word...
Na inhoud
Met Feldstraat-liefde
Die Feldmuis
Kuier ook op ons webblad 

